
[bookmark: _Hlk200497347]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Որոշման նախագծով նախատեսվում է թույլատրել ՀՀ կրթության, գիտության, մշակույթի և սպորտի նախարարության /այսուհետ` Նախարարություն/ և «Սիլ Ինշուրանս» ԱՓԲԸ-ի /այսուհետ՝ Ընկերություն/ միջև 2025թ. փետրվարի 18-ին կնքված պետության կարիքների համար ԱՊՊԱ ծառայությունների մատուցման պետական գնման թիվ ՀՀԿԳՄՍՆԳՀԾՁԲ-25/7 ծածկագրով պայմանագիրը /այսուհետ՝ Պայմանագիր/ լուծելու և ՀՀ ԿԳՄՍ նախարարին սպասարկող Volvo EX40 BEV /Battery Electric Vehicle/ նոր տրանսպորտային միջոցի համար ԱՊՊԱ ծառայություն ձեռք բերելը: 

 Ընթացիկ իրավիճակը և խնդիրները.
	Նախարարությունը  «1130 Կրթության, գիտության, մշակույթի և սպորտի բնագավառի պետական քաղաքականության մշակման՝ ծրագրերի համակարգման և մոնիթորինգի ծառայություններ» ծրագրի «11001 Կրթության և գիտության բնագավառի պետական քաղաքականության մշակում՝ ծրագրերի համակարգում և մոնիթորինգ» միջոցառման շրջանակներում նախարարին պատկանող TOYOTA CAMRY 2.5 GAS մակնիշի 012 LL 55 պետհամարանիշներով տրանսպորտային միջոցի ԱՊՊԱ ծառայությունների ձեռքբերման նպատակով կազմակերպված գնումների էլեկտրոնային (Armebs) համակարգի միջոցով ՀՀԿԳՄՍՆԳՀԾՁԲ-25/7 ծածկագրով էլեկտրոնային մրցույթի արդյունքում` 2025թ. փետրվարի 18-ին ՀՀ կրթության, գիտության, մշակույթի և սպորտի նախարարության և «Սիլ Ինշուրանս» ԱՓԲԸ-ի միջև կնքվել է ծառայությունների մատուցման պետական գնման թիվ ՀՀԿԳՄՍՆԳՀԾՁԲ-25/7 ծածկագրով պայմանագիրը՝ 34.0 հազ. դրամ գումարով: 2025 թվականի ապրիլի 23-ի  ՀՀ կառավարության թիվ 483-Ա որոշման /այսուհետ՝ Որոշում/ հավելված 1-ի համաձայն՝ Նախարարությանը ամրացված TOYOTA CAMRY 2.5 GAS մակնիշի 012 LL 55 պետհամարանիշներով տրանսպորտային միջոցը հանձնվել է ՀՀ Տարածքային կառավարման և ենթակառուցվածքների նախարարության Գույքի կառավարման պետական կոմիտեին, իսկ համաձայն հավելված 2-ի՝ Volvo EX40 BEV /Battery Electric Vehicle/ տրանսպորտային միջոցն ամրացվել է Նախարարությանը:	
	Հաշվի առնելով վերոնշյալը` Toyota Camry 2.5 GAS մակնիշի` 012 LL 55 հաշվառման համարով, ավտոմեքենան 2025թ. մայիսի 23-ին Գույքի հանձման-ընդունման ակտի համաձայն հանձնվել է Պետական գույքի կառավարման կոմիտեին, ուստի դադարել է վերոնշյալ Ընկերությունից ԱՊՊԱ ծառայության պահանջը, սակայն անհրաժեշտություն է առաջացել ՀՀ ԿԳՄՍ նախարարին սպասարկող Volvo EX40 BEV /Battery Electric Vehicle/ նոր տրանսպորտային միջոցի համար ձեռք բերել ԱՊՊԱ ծառայություն: 2025թ հունիսի 16-ի № 07/2 Ե-25-676 գրությամբ «Սիլ Ինշուրանս» ԱՓԲԸ-ն ներկայացրել է իր փոխադարձ համաձայնությունը ՀՀԿԳՄՍՆԳՀԾՁԲ-25/7 ծածկագրով պայմանագիրը լուծարելու վերաբերյալ /գրությունը կցվում է/:

Կարգավորման նպատակը և բնույթը. 
       Նախագիծը նպատակ ունի կարգավորելու TOYOTA CAMRY 2.5 GAS մակնիշի` 012 LL 55 պետհամարանիշներով, տրանսպորտային միջոցի ԱՊՊԱ ծառայություն ձեռքբերման պայմանագրի շրջանակներում առաջացած խնդիրը:  Որոշման նախագծի ընդունմամբ հնարավոր կլինի ՀՀ ԿԳՄՍ նախարարին սպասարկող Volvo EX40 BEV /Battery Electric Vehicle/ տրանսպորտային միջոցի համար ձեռք բերել ԱՊՊԱ  ծառայություն: 
[bookmark: _GoBack]	Նախագծով առաջարկվում է. հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը, որի համաձայն` յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ), թույլատրել Նախարարությանը , չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 33-րդ կետի 9-րդ ենթակետի 3-րդ նախադասությամբ սահմանված պայմանը, Նախագծի 1-ին կետով նվազեցված բյուջետային միջոցները 2025 թվականին օգտագործել նույն կարիքի համար` պայմանավորված Նախագծի հիմնավորման 1-ին կետում նկարագրված անհրաժեշտությամբ։ Այսինքն՝ Նախագիծը նպատակ ունի սահմանել գնման գործընթացի առանձնահատկություն՝ հաշվի առնելով տվյալ գնման գործընթացի պլանավորման փուլի առանձնահատկությունները։
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ կկարքավորվի ՀՀ ԿԳՄՍ նախարարին  սպասարկող Volvo EX40 BEV /Battery Electric Vehicle/ տրանսպորտային միջոցի համար ձեռք բերվող ԱՊՊԱ  ծառայությունը: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ կատարելու և թույլտվություն տալու  մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում էական փոփոխություններ  չի առաջացնի:   

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 6.7 կետ 
- Պետական գույքի արդյունավետ կառավարում:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



